
  Uittreksel t.o.v.:   TANDHEELKUNDIGE DIENSTE

Die tandheelkundige beroep was nog jonk en tandartse het in die Kaapkolonie om erkenning geveg.  Die beroep was ondergeskik aan byvoorbeeld dié prokureur,wat in 1884 agt maal hoër lisensiegeld aan die owerheid moes betaal om te kon praktiseer.  In 1881 is die tandheelkundige beroep vir die eerste keer van owerheidsweë gedefineer.  Hiervolgens was 'n tandarts 'n gelisensieerde persoon wat die tandheelkundige beroep heeltyds of aanvullend tot 'n praktyk van “physician,surgeon,accoucheur,apotecary or chemist and druggist” beoefen het.  Alhoewel die tandheelkunde dus wetlik as 'n aparte studierigting erken is,kon die beroep met minstens ses ander nerings gekombineer word.  Selfs aan die einde van die eeu was dit nog nie 'n onafhanklike beroep nie en het tandartse steeds nie oor 'n groepsidentiteit beskik nie (Grobler 1977; 33-36)

Die inwoners van Mossebaai moet hulle tot in die vroeë sewentigerjare op die dokter, huismiddels en die dienste van kwaksalwers verlaat.  Apteker Powrie het “Barber's Artificial Ivory for stopping Teeth “, “Bunter's Nervine for Toothache” en “Tooth Forceps” (MBA 29.4.1874: 3.12.1884) geadverteer.  Die eerste advertensie vir 'n tandarts in die Mossel Bay Advertiser het op die voorblad van die uitgawe van 10 Januarie 1872 verskyn.

Dental Notice
Mr SA Clinton (Firm of Clinton & Stroud , Surgeon Dentists, Port Elizabeth) will pay a professional visit to Mossel Bay on or about the 20th of January. His address, and further  particulars will be publically notified on his arrival. Die tweede advertensie het gemeld met watter skip hy sou aankom en dat hy aan huise van T.B. Adlard (redakteur van die Advertiser) gespreek kon word (MBA14.2.1872)  'n Derde aankondiging het berig dat die tandarts op die dorp was en dat hy ook George en Oudtshoorn sou besoek indien nodig (MBA 21.2.1872: L&G).

Gedurende die volgende vyf jaar is geen tandheelkundige dienste geadverteer nie,maar vanaf 1877 het 'n tandarts die dorp jaarliks besoek.  Vir die eerste vier jaar is of “dr Stroud, Plaaslijk  Geneesheer, Chrurgijn, en Tandmeester (MBA4.4.1877; Tandheelkunde:16.10.1878) of mnr Law Maurice, “Tandmeester”(MBA 9.7.1879: Dentistry: 20.10.1880) van die genoemde Port Elizabethse 

onderneming gestuur.  Pasiënte is jaar na jaar in die Union Hotel behandel waar “All work will be completed at once and on the spot” (MBA 16.10.1878) Maurice het soos volg geadverteer (MBA 9.7.1879: Dentistry): 

“ To those who require Artificial Teeth of the best quality, with the latest Home Improvements. This affords an opportunity never before obtaining a class of work which, for accuracy of fit, truthfulness of appearance, and neatness of finish is not to be surpassed in the Colony as it is intended that all orders shall be completed, and the Teeth properly and satisfactorily fitted before leaving.  Early Application  is requested to prevent disappointment.”

Die tradisionele spreekkamers was in die Union Hotel, maar die tandartse wat later gekom het,het ook by drie geleenthede van die Standard Hotel gebruik gemaak.  Dr LH de Lange wat aan die Pennsylvania College of Dental Surgery opgelei is het sy pasiënte in” Private Apartments” in die Union behandel (MBA 11.8.1886)  Amerika was Europa en die Kaapkolonie op die gebied van tandheelkunde voor (Grobler 1977:10) en daar kan aangeneem word dat dit 'n nuwe gebruik was om pasiënte privaat te behandel.

Die tandheekundiges het almal die nuutste dienste geadverteer. LFS Bindeman, Dental Surgeon”, kon gespreek word for all operations in Dentistry, on the latest  and most approved systems “ (MBA 12.3.1884)  Mnr Lennox Jones, vroeër van die Dental Hospital of London (MBA 11.8.1886),het by sy aankondiging laat byvoeg: “ Mr Jones also takes this opportunity of informing  the public that he carries with him Nitrous Oxide or “Laughing Gas “,to enable nervous patients to have any operation performed without the slightest pain.  All fees very moderate(MBA 25.7.1883)

Mnr Maurice Pardo se eerste konsultasie was gratis. “ Having recently arrived from Europe he is enabled to fix artificial teeth on the latest improved principles,either on 18- carat Gold or best Vulcanite .  Badly fitted sets remodelled,with a 

guarantee for a perfect fit for wear and mastification” (MBA 18 3 1885)

Die behoefte aan tandheelkundige dienste moes gaandeweg toegeneem het, want in 1901 was daar twee tandartse,beide van Oudtshoorn, gelyktydig op die dorp.  Een van hulle die Brits opgeleide dr. Norman W Green, het in September van dieselfde jaar, in vennootskap met dr JB Lewin,'n “Dental Office” in Marhstraat geopen. Hulle kon daagliks hier gespreek word in 'n gebou wat oorkant die huidige Fanie se Apteek was (MBA 14.5.1901 :9.9.1902)

SEQUAH: “The Great  Wonder of the Age “

Die feit dat ongeregistreerde aptekers (“apothecaries”) volgens Wet 34 van 1891 as tandartse kon praktiseer, het die beheer oor die beroep verswak en tot gevolg gehad dat kwaksalwers (Grobler 1977; 35) soos Sequah die beroep kon beoefen. Sequah was 'n witman wat as “rooihuid” van dorp  tot dorp gereis het en met sy goudgeverfde  wa, wat ook as verhoog gedien het,Suid Afrika stormderhand verower het, Wat die gewone man nie besef het nie, was dat daar verskeie “Sequahs” was en dat Sequah Limited 'n groot sakeonderneming was. Die ongewone rytuig het aan 'n sirkus- of musiekwa herinner en was ryklik met snywerk en beelde versier. TweeAmerikaanse “cigar-store Indians'van hout elk sowat 'n meter hoog,het aan weerskante van die drywer gestaan. Sy aankoms op die dorp is met musiek en 'n optog aangekondig.  Strooibiljette is versprei en mense het na die markplein gestroom waar hy saans in die kostuum van 'n rooihuid tande getrek het en mense behandel het.  Die geflikker van die lampe wat aan pale gehang het,het 'n boaardse stemming verleen.  Die tandetrekkery is onder musiekbegeleiding gedoen en die skare, wat hulle verlustig het  in elke uitdrukking op die pasiënt se gelaat,het gekraai van plesier elke keer wanneer 'n tand in die stof geval het.  Gemiddeld drie tande per minuut of 180 per uur getrek. Die eintlike saketransaksie, die verkoop van bottels “Sequah Oil” en “Sequah Prairie Flower”-mengsel,wat na bewering op geheime Indiaanse resepte gebaseer was,het hierna aan die beurt gekom.  Rumatieklyers is agter 'n rooi gordyn gemasseer om die doeltreffendheid van die olie te demonstreer (Lastovica 1987:10-17;RHJ 1982:30)

'n Besoek aan Mosselbaai is aangekondig in 'n groot advertensie twee weke voor sy koms op die voorblad van die Mosse Bay Advertiser (28.7.1891)  Dramaties is aangekondig:

AT LAST HE IS COMING!

WHO?

SEQUAH,

The Great wonder of the Age.

SEQUAH SPEAKS”

In'n berig is ook gemeld dat “this wonderful and world-renowned annihilator of rheumatic and other pains and dextrous extractor of useless and troublesome molars is about to visit Mossel Bay (MBA 28.7.1891 Brokkie ). Daar het die middag van sy aankoms (10 Augustus 1891) groot opwinding geheers toe vier perde die swierige “chariot”deur die strate getrek het. Op die wa was 'n “selfacting-piano' wat verskillende deuntjies gespeel het en die groot skare ,wit en swart,oud en jonk,het saamgedrom en is van straat tot straat agterna.  Die Advertiser  het berig: “ The great Sequah has arrived and the Mossel Bay public is all agog to see the wonderful things that have been so long expected.' Die aand het 'n menigte op die markplein vergader-- “a great crowd attracted like moths by the very brilliant light which illuminated that otherwise dark part of the town”.  Musiek is verskaf en daarna het Sequah “gepraat”. Hy sou van die volgende aand af rumatieklyers gratis genees en tande kosteloos trek.  Aan die behoeftiges wat 'n brief van hul predikant kon toon,sou geneesmiddels gratis verskaf word.(MBA 11,8,1891; Notes en Brokkie)

 Saans is rumatieklyers gemasseer “whilst teeth were extracted by hundreds and cast from the gaudy chariot like pearls before swine” Niemand kon glo dat daar so baie tande op Mosselbaai was nie (MBA 25.8.1891; Notes)  sy werkswyse was oral dieselfde;daarom word 'n beskrywing van sy Knysna -optrede wat in die Mossel Bay Advertiser (20.10.1892) verskyn het aangehaal:

The scene around the “chariot' was certainly unique (…) the flickering glare of the torches,illuminating the sea of faces, “Sequah” with his electric head lamp,taking out teeth as fast as the people came on to the platform, and the peculiar strains of the organ. Then came the “rubbing”. Two gentlemen,by invitation took up position on the wagon,the crimson curtain was adjusted,then commenced the word (...During) the twenty minutes the operation lasted “Sequah and his assistant were simply in a bath of perspiration from the exertion used.

Sequah kon ook soggens in SG Wigget se winkel in Blandstraat (tans WP Kelders) gespreek word MBA 11.8.1891).  Die “great American wonder' het in die tydjie wat hy in Mosselbaai was,'n paar  honderd pond verdien. Op Oudtshoorn is die ongekende bedrag van  £1 600 gein (MBA 15.9.1891: Notes).  Groot sukses is ook op Knysna behaal waar die “excitement (….) beyond human control” was toe Seqeah in “Wilde Weste'-kostuum en op die maat  van onheilspellende Indiaanse musiek op straat verskyn het (MBA 20.10.1891 Sequah).

Sequah  se middels,”Prairie Flower “ en Sequah Oil” is volgens advertensie vir die Afrika klimaat aangepas.  Die bottels is van spesiale seëls voorsien om dit van namaaksels te onderskei (MBA 18.8.1891). Skeptiese Britse aptekers wat die middels laat ontleed het, het bevind dat die masserolie uit terpentyn en visolie bestaan het,en die “Prairie Flower”-mengsel hoofsaaklik uit water  (Lastovica 1987;10)

Sequah Limited wat in Brittanje tot stand gekom het,was 'n uiters suksesvolle sakeonderneming met 23 “Sequahs” in die veld toe dit in 1890 as gevolg van wetgewing moes ontbind. Die bemarking van die produkte is onmiddellik na oorsese lande verskuif met die gevolg dat daar in dieselfde jaar reeds drie Sequahs werksaam was (Lastovica 1987: 10-11). Die Sequah wat Mosselbaai aangedoen het,was 'n man in sy sestiger jare,ene mnr Andrews,wat 'n jaar na sy besoek op Mosselbaai in die huwelik bevestig is (MBA26.7.1892; Notes) Van hierdie man met sy vriendelike geaardheid is berig:”The poor speak of him in terms of gratitude,and although we shall never (in all propability)meet him again,his memory will last” (MBA 20.10.1891: Sequah).     

Bron:  Helena Scheffler:'Die Laat-Victoriaanse Mosselbaai' ,1870 – 1902  vol I,ongepubliseerde    D. Phil-proefskrif , US, pp 102 – 107.

